
  యు ద్ధ కాం డ ము





నీకేమి లేవయ్యె - నేనాగపాశ 

మేకైవడినిఁ గట్టె - నిటువంటి మిమ్ము 

మఱచితో ప్రాణేశ ! - మారేయుటకును 

మఱపించెనో నిన్ను - మాయరక్కసుఁడు 

“మొగులు చాటున నుండి - మోసంబు చేసి 

తెగివీఁడు మిమ్ము వ - ధించె నెక్కటిని 

దిక్కెవ్వరింక నా - తెఱఁగిట్టి ములుచ 

రక్కసుల్ మిగుల నా - ఱడినిఁ బెట్టుదురు 4220

నానిమిత్తముగ వా - నరసేనఁ గూర్చి 

యీనీరనిధి మీర - లిపుడు బంధించి 

లంకపై విడియుటె - ల్లను వ్యర్థమయ్యెఁ 

గొంకక విధిప్రతి - కూలమౌ కతన 

నెంతవారైన ని - న్నెదిరించరేని 

యంతకు వీటికి - నరుగుటేకాక 

నిను గెల్చునట్టి వా - ని జగత్రయమున 

నినవంశతిలక ! యూ - హింప రెవ్వరును 

కొడుకు లిర్వురు తన - కోడలు నవని

యడవుల పదునాలు - గబ్దముల్ దీర్చి 4230

మఱలి వత్తురటంచు - మనరాక కెదురు 

పరికించి చూచుచు - భరతుని క్రింద 

నొదిగెడు కౌసల్య - కూరటలేక 

తుది నిట్టులైనయం - దుకుఁ గలంగెదను 

వెడలుచున్నది నీదు - వెంట బ్రాణంబు 

లొడలిలో నిక నేల - యుండు నీక్షణమ 

పడియెద మహినన్న - వట్టుక కాచి

